
Ed. 626. Nefndarálit [132. mál]
um frv. til I. um breyt. á I. nr. 75 27. apríl 1962, um Stofnlánadeild landbúnaðarins,
landnám, ræktun og byggingar í sveitum.

Frá meiri hl. landbúnaðarnefndar.

Nefndin hefur ekki getað orðið sammála um afgreiðslu frumvarpsins. Minni
hlutinn, Ásgeir Bjarnason og Páll Þorsteinsson, sem einnig eru flutningsmenn
frumv., leggur til, að það verði samþykkt. Meiri hluti n. leggur til, að það verði
afgreitt með svofelldri

RÖKSTUDDRI DAGSKRÁ:
Með lögum um Stofnlánadeild landbúnaðarins frá 1962 er á raunhæfan hátt

lagður grundvöllur að viðunandi lausn stofnlánaþarfar landbúnaðarins. Þar eð
frumvarpið teflir í hættu afkomu Stofnlánadeildarinnar og í trausti þess, að ríkis-
stjórnin afli samkvæmt gildandi lántökuheimildum fjár til eflingar veðdeildar
Búnaðarbankans, telur deildin ekki rétt að samþykkja frumvarpið og tekur fyrir
næsta mál á dagskrá.

Bjartmar Guðmundsson,
form., frsm.

Alþingi, 9. apríl 1963.

Sigurður Ó. Olafsson,
fundaskr.

Jón Þorsteinsson.


